
GEKAKGINA

Queridas niñas y queridos niños:

Este texto de lectura es para ustedes, para que les ayude a 
ampliar sus conocimientos sobre diversos temas de manera 
entretenida. Lo ha elaborado con mucho cariño una maestra 
para que ustedes puedan disfrutar de su lectura con el apoyo de 
su profesor o profesora, pero también de sus padres, abuelos y 
otros familiares. 

Las lecturas que encontrarán en este texto les ayudarán a 
mejorar sus capacidades de expresión oral y escrita en su lengua 
materna, a valorar a su familia, a respetar a la naturaleza, a 
cuidar el medio ambiente en el que viven y a conocer un poco 
más de su cultura. Les ayudará también a convivir en armonía 
con las demás personas con las que se relacionan en su casa, en 
la escuela y en la comunidad. 

La información que encuentren les permitirá reforzar sus diversos 
aprendizajes. Estamos seguros que les gustará y que aprenderán 
muchas cosas interesantes. 

¡Buena suerte, a leer y a jugar con mucho cariño!

Ministerio de Educación

6

Ginna gisanatnikokta jimeka 
nchowgutya, gi rixani wale 
nnika.

¿Klunerno? 

Gomawlu nujga goyechno nnikanrupa, 
gi rixanu giwa kaygino. 
Gogi numka chijipnaya.

¿Klunerno? 

Pejri

Kshiwna

Kgiwakno, 
seyni nyoklegiwaka
maleshayno, 
panchi ngirukota. 
Girukowatachri pixka, 
seyni gi wa waleno. 

¿Klunerno?

Yineru pixkalutno, 
kamyono kajixno ga wa 
kaygalno, 
seyni gipa gijrenanno. 
Ga wa yine gannapotutno.

¿Klunerno?

Chkotu

Kewe

ITEM 16 INT ADIVINA 1RO PRIM YINE.indd   7ITEM 16 INT ADIVINA 1RO PRIM YINE.indd   7 24/07/2023   17:54:3624/07/2023   17:54:36



8

Mastsi nchinka, seyni gi wa 
mastsino, psoluko waneyno 
nomyo, nojixi. 

¿Klunerno? 

Numatanunepji gwachrino, 
rayegixpotutnona, gi rixanu 
goyechno gi netasha gimkakakletna, 
giyagni retininnona nchogwuwatini 
nikaluru ruylatannona.

¿Klunerno?

Maperu

Kochijruji

ITEM 16 INT ADIVINA 1RO PRIM YINE.indd   8ITEM 16 INT ADIVINA 1RO PRIM YINE.indd   8 24/07/2023   17:54:3724/07/2023   17:54:37



9

Chancho pixkalutno, kona 
ptsega pixka rixa nopixi. 
Ga wa nnijitu konaji.

¿Klunerno? 

Yiglepotuko yanachrono, 
seyni nkanashkakakini 
muchikawa kshoteruyma, 
nkanashkatanru, gi rixanu 
nupxalune gipxakno. 

¿Klunerno ?

Mrixi

Knoya

Kgijrerpotno, psoluko netanru 
nkamrukashata. Ga wa wane 
pnute, nupgotlu. 

¿Klunerno?

Yineru gamiknepotno 
waleyma gosha nyajeta, 
seyni gi wa wuynumsa 
kakamta katuymakta nixini.

¿Klunerno? 

Kletu

Kewe

Pgayalpotni nomkalu. 
Ga wa yiglepotuko yanachrino, 
nnijitni wa yoklupi. 

¿Klunerno? 

Kasewatlu seyni gi wa mgenokluni. 
Kashaptolu seyni gi wa yinerni.

¿Klunerno? 

Mishito

Yawo

Konako gishya nwatno, 
gawa nnijitni managi ga wa pokgi.

¿Klunerno?

Kagwalno wanepnute pasto nnika. 
Ga wa notnuga ponikolni, 
nogit-koxa ponikoyno. 

¿Klunerno?

Waka

Suwa

Giwekachrimkano seyni 
nomane posuyno, 
ga wa gaxawripane 
nannapotuta. 

¿Klunerno?

Nmatureyako waneyno noptso, 
ga wa jimeka nannapotuta. 

¿Klunerno? 

Goshyolu

Pejri

ITEM 16 INT ADIVINA 1RO PRIM YINE.indd   13ITEM 16 INT ADIVINA 1RO PRIM YINE.indd   13 24/07/2023   17:54:3924/07/2023   17:54:39



14

Ksatu nutaknajita seyni gi 
wa supruno. 
Ga wa numtuwnini 
nonshiko 
nkochipjerewatya.

¿Klunerno? 

Sat-yinerni kgalixkolni 
nkona koshmateta. 
Ga wa xani gita, wale 
numalixkowata. 
Pwal- tsalnu gataa rixa 
ksajiruyma tsalga.

¿Klunerno?

Gapashiro

Mgenoklu

Gepiygipjeno seyni gi wa tsroshkikno, 
waleko nupgotyanru shikol-kajirijni, 
ga wa klumko ginshitaa nixa.

¿Klunerno?

Tsru gaklu gipogwa-nwa. 
Ga wa mgaluklu 
wenuspuwnaga-nwa. 
Shima nnikanropa 
nujgiyawaka. 

¿Klunerno?

Yopixri

Katsotu

ITEM 16 INT ADIVINA 1RO PRIM YINE.indd   15ITEM 16 INT ADIVINA 1RO PRIM YINE.indd   15 24/07/2023   17:54:4024/07/2023   17:54:40



16

Gitni sat-jejno 
kgimatkalerno, 
satu gorkaka nshikalewata, 
gogi gimatachro pnute. 

¿Klunerno? 

Kigler sux-potno 
pagognemnunanuka 
nushpaka wgeneta, 
ga wa yine gannapotutno. 

¿Klunerno? 

Gaxawrirpa

Gaxawripa

Gopshi pixkalotno, 
seyni gi wa gopshino. 
Ga wa klatpotno.

¿Klunerno? 
 

Kgiylakaklerpotno 
ginakakokta pokchi nyini. 
Gixpotu yine getno. 
Seyni gipagogneko 
wenutannona.

¿Klunerno? 

Gopshigonro

Gaxawripa
kgiylakakleru

Nugleret-galnalpotuta, 
seyni gi wa tenyapachrono. 
Ga wa nnijitni koshichine. 

¿Klunerno? 

Maklujno, 
ksajimkataa nixa, 
seyni mshopotno. 
Gijpagachripje niikachrino. 

¿Klunerno? 

Maylu

Pakcha

Gipa giglempixinanno. 
Pimrineko pixka nixa galnaleta. 
Ga wa nnijitni gatliri.

¿Klunerno?
 

Shimanepje nikachrino wale 
chinanu wenu spuwnaga pje nwa. 

 ¿Klunerno? 

Gapro

Platslu

Nushpakiniyakawa gi popri 
gichkalno psolgogneko 
ntserugata. 
Gi rixanu psolgogneko gonu 
girachrino. 

¿Klunerno? 

Kiglepotno ga wa mturpotno 
nyoglolewapre waneyno 
gowukalu ga wa nalnini 
teyakpotno. 
Ga wa kagwurga pje nura.

¿Klunerno? 

Gopshi

Shweylu

Yineru tsruygalerni. 
Gogi gi wa gowuka getachrini, 
seyni gakikaka goyechno 
retpotuta waneklu niika. 

¿Klunerno? 

Ginapuklu nnika ga wa nura. 
Seyni walapuklu gi wa nura, 
nnikashata. 

¿Klunerno? 

Mosa

Shikene

Tsro nixiniko numata yanumata, 
klunerukokta nyima njemanru, 
seyni koshichno.

¿Klunerno? 

Gitni sat-koshichno kiglerpono. 
Wale chinanu yine 
galukpotutno nuglenuya. 

¿Klunerno? 

Kamowa

Gapro

Gitni sat-tsetse pixkalutno yine
gapokinno nugkajetanna, 
gi wa nuchichlu wa 
rumtukapjityapnona.

¿Klunerno? 

Gimnu pixka nixa gashkaleta, 
seyni gi wa gimnuno kajixno wale nyanya.

¿Klunerno? 

Geklo

Sanu

Nmatureyako kashchegno 
ga wa gita gitokote rawna 
nwugenena.
Gagmuna nikachine. 

¿Klunerno? 

Suxone jiwutsa gwachrono 
rukshikininnona, 
ruyla-tannona.  

¿Klunerno? 

Shepchi

Kamla

Gixolunwu wixa, 
gogi goyechno wkamrutlu 
gatnugapo ga wa gi wa 
wumata gapnanuta. 

¿Klunerno? 

Gelikoptero pixka nix-galnaleta, 
seyni gi wa gelikopterno magaputno 
gi wa tsrono. 

¿Klunerno? 

Kachichine

Protapi

Yine gayegixanropotno nopcho chinanu. 
Ga wa niikaluryegi naluka gapoklepotuta.

¿Klunerno? 

Gixolunwu wixa ksatu pagi pixka 
tsru wenu gajeru. 
Ga wa kshimaga klerunni naluka 
kojwakle potuta. 
Ga wa ksat-gajerno. 

¿Klunerno? 
 

Shishri

Yosla

Magaputno ga wa 
gepiygalerotno goyechnopje 
nyochigata ga wa nsawlatini.

¿Klunerno? 

Kigler jejno. 
Gixo jixirpotno mturkaka. 
Ga wa kshana nnika. 
Nsalenwapotuta nyanini.

¿Klunerni? 

Tsomi

Putu

Yine graga nuglereta gashi-glepotuta,
ga wa ruylatininnona nupshekamtana.

¿Klunerno? 

Gitsro manenanukno yine mta gwachrono. 
Gipa gagnunanu nixanna.

¿Klunerno? 

Gagyo
Gwero

Pejnuruneko mka gistakno, 
seyni gikeko njema, 
gi wa pguje mtano gi koxa 
netponiknutkota. 

¿Klunerno? 

Tengogne yapachrono, 
gimka koshichno, 
seyni gowuka nanikna gixo yine 
yagapgatachine pachijnemnunanuka. 

¿Klunerno? 

Gonu

Tenyapachro

Manchi mane psojitno. 
Satumninanika kamrukaknona. 
Gita magatinitka gikeko 
rumkatanatkana. 

¿Klunerno? 

Sat-yineru potukatanrono tsru 
wenu nyapini ga wa tsruru. 
Ga wa gixo pagixanu ginolkaka 
ganikachrono. 
Wane pnutkoxa yine nanika.

¿Klunerno? 

Myochi

Tsro waparo

Psolgoneko mpowrata, 
seyni gitapje nchinini gikeko nkamruta, 
gitastsimka rawa kapcholu, 
seyni gi wa mpowratlu.

¿Klunerni? 

Tengogne malgognewaka 
gwachrono. 
Ga wa goyechno katataa nixa 
ksuru pixka.

¿Klunerno? 

Saxripi

Katagiri

Ponikolu niikalurno, 
gi pa gogneko plato 
rutspakyanona 
kasureruymapje. 

¿Klunerno? 

Tsru yimaklewatachrino tye
psolchijneko nyimaka gita minje
gikeniko gimatana. 

¿Klunerno? 

Gwani

Kiruka

Pomenoo nixa,
pejnuruneko
mturune ga wa mturone 
galukno jiglokiko wakaya.

¿Klunerno?

Psolpotuko malgognewaka 
goyechno pokamlatachinwu ga 
wa mnikawnakanwu. 

¿Knanwu?

Yonawapi

Katagirine

Tsru piikalurno tye chijneya
ga wa jemapinitkanona tengogneya, 
pejnuruneko panchi gitokote yogimata.

¿Klunerno? 

Gitsrono seyni gipamuchkonu nanno, 
tsru gagmuna kayi kachrono
ga wa gi wa numata gamanuta.

¿Klunerno?
 

Gina

Motosierra

ITEM 16 INT ADIVINA 1RO PRIM YINE.indd   34ITEM 16 INT ADIVINA 1RO PRIM YINE.indd   34 24/07/2023   17:54:4924/07/2023   17:54:49



35

Pagogne mnunanuka nutjitka. 
Wane nanikyalu yonawapi ga 
wa kiruka.

¿Klunerni? 

Klataa nixpotuta, 
seyni tengogne.
Polgognewaka gwachrino.

¿Klunerno? 

Tsapa

Kamkolu

Sato kanawa paligatachro pixka nixa. 
Satu yagapgatachri gogi goyechno pixka, 
seyni gipagogneko nutspaka.

¿Klunerno? 

Panchi nkamrutika, 
git-minje gi wa shiklu panchi.

¿Klunerno? 

Gitskerga

Sotlupagi

Klunerukokta npogewnatika, 
jiwuta nuxolewniya, 
seyni malashaya gi wa netika.

¿Klunerno? 

Gitamnu nupxaaka, 
ga wa yine gepomgajetno, 
klu papkotkani.

¿Klunerno? 

Pgewna solteru Gogi gimatachro

Psolgogneko nusurna mala. 
Pakatkaka gawakanya. 
Gixkatpotu nsajruruta. 

¿Klunerno?  

Wapgutsno,
seyni kigleru kshima 
gaklerno nkashichlo 
gipixkalotokokta shima.

¿Klunerno?

Sajrurugle

Tsru chalu

Niikaluryegi nutaakoklunu 
kachwu potno, 
seyni gi wa niikikalurno 
yotslagapi wa plato yegi 
rutakyapnona, 
seyni pnukoko rutaknona.

¿Klunerno? 

Katslu pixkamka nixa, 
seyni noga wrolgapixka nixa 
pochwangata. 
Giyagni yinni niklewatinina 
giyampotu chiyagatanna.

¿Klunerno? 

Komlu

Pochwaksuru

Pwalmanetaa nixa. 
Ga wa nonanwaka 
malnanwakataa nixya, 
katslu pixkamka nixa seyni gi 
kagwuno.

¿Klunerno?

Gishanrewatikowaka 
nyapa wane nanjityalo satu 
pagixanu kiglerpotu, 
nopji napokinitka walayma 
nchiyagata.

¿Klunerni? Wata

Suworya

Kaygino, 
seyni waleyma gi wa nnika, 
gemewaka ranoknona, 
ruylaknona jijiroygityapnona.

¿Klunerno?

Maleka tsotsotayno gitookoxa 
tsotsotayno ga wa gijpano.

¿Klunerno? 

Shiji

Palta

Psoluko nomane nwa ygaleta, 
seyni gikeko neta, 
ga wa nnikoklununa 
nuchrajitkana.

¿Klunerno? 

Kpinrewaklerune 
kashichno gi rixanu gita 
genekna rupenoklena wa 
gayegixkalunena.

¿Klunerno? 

Ganna

Kamaleji

Tsotsotni nomane, 
sero nixinitka kagwuru pixka 
nixa sernuta.

¿Klunerni? 

Walanwa tsro shima, 
tsroygalerni katukta kosetno 
nogapupje nikyano.

¿Klunerno?

Santira

Wamu

Sato shimno gita. 
Ga wa konajni wa nannatanru potu, 
seyni koxa shimane mturune nnika. 

¿Klunerno?

Gitni satu gitnerewatachrino, 
seyni gi wa katalo yochpikachrino gi 
koxa motorone nyagkaka, 
gitokga nwa. 

 ¿Klunerno? 
 

Gamjiru
Putsotu

Gipowga nwa. 
Ga wa gichkolpotno, 
seyni pakatapje nnika pawalapu, 
gi rixanu wa nnijitu gi wa 
nawyaklu nniklokashatlu.

¿Klunerno? 

Gi kagapno. 
Gitokchiji nwa. 
Wane koshpakyanona yine 
raluka kowchogletinna. 
Gitni wa yantalna.

¿Klunerno?

Mapchiri

Gomawlu

Shikpajirpotno, 
seyni gi wa solalno. 
Ga wa yigleko yanachrono. 
Ga wa kachipu nannapotuta.

¿Klunerno? 

Parakwa ksajiro pixka nixa mejita. 
Ga wa panchi shichri, 
gajerno seyni nuchkatinini posu 
pgastsitaa nixa. 
Goyechnopje nyana.

¿Klunerno? 

Shyo

Knoya

Gitni wa maklojno 
kiglerpotno, 
gotokga gajerno, 
mapchirni wa nganuru, 
shimanni nnijitu ga wa 
numkata jejinni chogwureta.

¿Klunerno? 

Gitokga nwachrono, 
seyni naluka wugenewletini, 
rogo ksate nya wane nutaka, 
wane nuknokamtatkana.

¿Klunerno? 

Sirena

Supru

Gepjixirotno, seyni nyaninripa gike gaprino, 
seyni galikaka notjiya gapriyno gi rixanu 
wane tuplatka.

¿Klunerno?

Nayegixpotutna yine ga wa 
wanna koxa gayegixpotutno gita, 
netininna nashka stsinjixitanna, 
ga wa wanna giylatanno.

¿Klunerno?

Gimnu

Tuplapije

Kasolpotlo ga wa kalyalpotni, 
mkachri rerkinna walayma rerkaluna, 
wanepnutkoxa kawinna wala rawmanetna.

¿Klunerni?

Loni gogne ga wa wyerne gogne 
yotuknona jiglokikowaka putreya. 
Ga wa gepi sagleno klatalu ga wa 
serolu ga wa kasamalno.

¿Klunerno?

Wantira

Gawo

Pasto nnika seyni gi wa wakno, 
pgewnalu nixkalchinanu wale 
nustakyalu kshana. 

¿Klunerno? 

Gitni wa pyimakjeru ga wa 
pmatureyakawako nyimaka 
giynumsaletyi.

¿Klunerno?

Salwi

Kiruka

Pgewnalpotni, 
pimri tsru ga wa pimri mturu, 
kagituru gistajitachine 
kashichlu ga wa gaxawripa 
gistajitachine.

¿Klunerni?

Gitni psolgogneko giwla 
nijitutyi.

¿Klunerno? 

Kochiro

Chichmero

Gi wa kgimatkalerno gi koxa kgimatgojrerno, 
seyni numatlu nugkakyi wa gipapko galikakpotu.

¿Klunerno?

Nsalewnapotuta 
rakatsrekyawakannona, 
seyni gi pagogneko 
nmamernuwata yenetinipnona.

¿Klunerno?

Gogi gimatachro
Pelota

Gitni wa yokaklu pokchi gonu kotspalatanru. 
Wane gogo yapamtna pasreta rapokinripna.

¿Klunerno? 

Gitni wa pupji psojitno ga wa psolgogneko 
yayegitnona, gikta rixini kapcholune jigloka 
powralune gishpakamta. 
Ga wa pimrine shiretachine jiglokamta wane 
rushpakyana kiglenshinikampotna.

¿Klunerno? 

Kawjetikowaka Pwente

Ganjijetikowaka panikno wane 
putakyaplu psoluko panjitanru, 
ga wa ginomkano, 
seyni putjitno.

¿Klunerno?

Gagmuna shpatni pimri ga wa 
pimri cemento. 
Ga wa gimjikachriyi wale gitokote 
pyiyawaka.

¿Klunerni?

Kojita

Panchi

Sato yonchi gitaakaluroyma 
nyagapgata gixo tokanchi 
nanikamta nomolene yegi ga 
wa numatanun-koxa gikeko 
nkagwakpiramta gatnugapoya.

¿Klunerno?

Pajixipjeno, 
seyni gikeko 
kanashkatno 
nansatini.

¿Klunerno? 

Kirukamta
Trompo

PERÚ Ministerio
de Educación

Primaria

Colección de adivinanzas - 1°

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

SÍMBOLOS DE LA PATRIA

Declaración Universal de los Derechos Humanos

Y
in
e

Gimatanshinikanru Gimatanshinikanru 
- mta- mta

